
         P R O G R A M

UTROŠKA SREDSTAVA SA TRANSFERA ZA POTICAJ ZAPOŠLJAVANJA I RAZVOJA PRIVREDE U 2018. GODINI
Na osnovu člana 13. Zakona o principima lokalne samouprave u Federaciji Bosne i Hercegovine („Službene novine Federacije BiH“, broj: 49/06 i 51/09) i člana 31. stav (2) Odluke o izvršavanju Budžeta Općine Zavidovići za 2018.godinu („Službeni glasnik Općine Zavidovići“, broj 1/18), Općinsko vijeće ne ___. sjednici, održanoj dana ___.03.2018. godine, donosi
PROGRAM
UTROŠKA SREDSTAVA SA „TRANSFERA ZA POTICAJ ZAPOŠLJAVANJA I RAZVOJA PRIVREDE“ U 2018. GODINI

I
UVOD 

Ovim Programom utroška sredstava sa „Transfera za poticaj zapošljavanja i razvoja privrede “ u 2018. godini (dalje u tekstu: Program), uređuju se svrha i ciljevi Programa, korisnici i nosioci za provedbu Programom predviđenih mjera, te kriteriji za utrošak sredstva. 

Svrha ovoga Programa je stvaranje povoljnog poduzetničkog okruženja za djelovanje poduzetnika, razvijanje poduzetničke klime i osiguranje preduslova za razvoj poduzetničkih sposobnosti na području općine Zavidovići.

Ciljevi ovoga Programa su: 
· poticanje novog zapošljavanja, očuvanje i kreiranje novih radnih mjesta, 
· poticanje konkurentnosti proizvoda i usluga, razvojnog istraživanja te unaprjeđenja tehnoloških postupaka u svrhu zaštite okoliša, proširenja ponude, poboljšanja kvalitete i uspješnosti, 
· razvoj kreativnosti i inovativnosti te poduzetničkih kompetencija, stvaranje poticajnog okruženja za samozapošljavanje mladih kroz realizaciju vlastitih poslovnih ideja, jačanje radnih kompetencija za zapošljivost mladih i utjecaj na razvoj poduzetničke kulture mladih,
· financiranje programa razvoja poduzetništva i mikro i malih preduzeća po povoljnijim uslovima,
· promocija ženskog poduzetništva, ekonomsko osnaživanje žena uključivanjem u poduzetničku aktivnost,
Ciljevi Programa ostvaruju se primjenom mjera usmjerenih jačanju konkurentnosti poduzetnika, novim oblicima obrazovanja i informiranja u poduzetništvu, razvoju finansijskih mjera podrške poduzetništva, razvoju poduzetničke infrastrukture, promociji poduzetničke kulture na području općine i stvaranju društvenih vrijednosti.

II
PERIOD REALIZACIJE PROGRAMA
Sredstva namjenjena za poticaj zapošljavanja i razvoja privrede realizovat će se u periodu od dana donošenja ovog Programa do 31.12.2018. godine.

III
RASPOLOŽIVI IZNOS SREDSTAVA

U Budžetu Općine Zavidovići za 2018. godinu, za ove namjene planirana su sredstva u iznosu od 100.000,00 (stotinuhiljada) KM, na stavci – Transfer za poticaj zapošljavanja i razvoja privrede.
IV
NAMJENA PROGRAMA

Namjena sredstava je sufinansiranje sljedećih mjera i aktivnosti kojima će poticati privrednici i poduzetnici na :

1. Zapošljavanje nove radne snage,
2. Povećanje i održavanje samozapošljavanja i
3. Unapređenje i razvoj poslovanja.
V
KORISNICI

Korisnici mjera iz ovoga Programa mogu biti mikro i mali subjekti male privrede definisani članom 4. stav (1), tačka a) i b) Zakona o poticanju razvoja male privrede („Službene novine Zeničko-dobojskog kantona“, broj: 7/2016).
VI
MJERE I AKTIVNOSTI U POSTIZANJU CILJEVA
	Mjera VI.1
	Subvencioniranje troškova obuke novozaposlenih pri prvom zaposlenju  za poslove u proizvodnim djelatnostima

	Ciljevi
	Poticanje  novog zapošljavanja i kreiranja novih radnih mjesta

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede definisani tačkom VI ovog Programa,  koji su u cijelosti u privatnom vlasništvu, sa sjedištem na području općine Zavidovići.

	Provođenje


	Subvencioniranjem troškova obuke novozaposlenih pri prvom zaposlenju za poslove u proizvodnim djelatnostima, omogućava se poslodavcima koji imaju potrebu za novim zapošljavanjem, da koriste  radnu snagu koja se nalazi na Birou za zapošljavanje, a koja nema potrebno radno iskustvo. Takođe, ova mjera će jačati konkurentnost na tržištu rada i povećati kompetencije radne snage. 
Iznos poticaja po jednom novozaposlenom iznosi 50,00 KM mjesečno do kraja 2018. godine, a najviše 3.000,00 KM po poslovnom subjektu, bez obzira na broj zaposlenih.

	Izuzeće
	Subvencioniranje troškova obuke novozaposlenih pri prvom zaposlenju za poslove u proizvodnim djelatnostima se neće vršiti za zapošljavanje osoba starijih od 35 godina. 


	Mjera VI.2
	Subvencioniranje unapređenja poslovanja

	Ciljevi
	Poticanje  konkurentnosti proizvoda i usluga, razvojnog istraživanja te unaprjeđenja tehnoloških postupaka u svrhu zaštite okoliša, proširenja ponude, poboljšanja kvalitete i uspješnosti, novog zapošljavanja i očuvanja radnih mjesta

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede definisani tačkom VI ovog Programa,  koji su u cijelosti u privatnom vlasništvu, sa sjedištem na području općine Zavidovići.

	Provođenje


	Subvencija nabavke opreme, mašina i alata, inventara i zaštitnih sredstava, radovi na uređenje poslovnog prostora koji povećavaju kvalitet i vrijednost (izgradnja novih kapaciteta i investiciono održavanje), potrebnu edukaciju, te izradu web stranice i vizualnog identiteta subjekta u visini od 25% troškova, a najviše 2.000,00 KM po zahtjevu,   odnosno u iznosu utvrđenom ovim Programom.

	Izuzeće
	Troškovi za kupovinu vozila,  najma poslovnog prostora, sitnog alata i inventara, repromaterijala , troškovi  osnivanja odnosno registracije i osnivački kapital za privredna društva neće se priznati. 


	Mjera VI.3
	Subvencioniranje kamatne stope za poduzetničke kredite 

	Ciljevi
	Cilj je financiranje programa razvoja poduzetništva i mikro i malih preduzeća po povoljnijim uvjetima, očuvanje poslovanja, zadržavanje postojećih i otvaranje novih radnih mjesta subjekata male privrede, posebno u uslovima nedovoljnog privrednog rasta.

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede definisani tačkom VI ovog Programa,  koji su u cijelosti u privatnom vlasništvu, sa sjedištem na području općine Zavidovići

	Provođenje


	subvencija kamatne stope  do 3% za  poduzetničke kredite, a najviše do iznosa od 5.000,00 KM na godišnjem nivou, odnosno u iznosu utvrđenom ovim Programom. 


	Mjera VI.4
	Razvoj ženskog  poduzetništva

	Ciljevi
	Promocija ženskog poduzetništva, ekonomsko osnaživanje žena uključivanjem u poduzetničku aktivnost 

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti male privrede definisani tačkom VI ovog Programa,  koji su u cijelosti u privatnom vlasništvu i čiji su vlasnici žene poduzetnice, sa sjedištem na području općine Zavidovići 

	Provođenje


	Ulaganje u projekte ženskog poduzetništva sa svrhom tehnološkog unaprjeđenja poslovanja: sufinansiranje nabavke opreme, alata i inventara, sufinanciranje uređenja poslovnog prostora/radionice, sufinansiranje nabavke informatičke opreme i poslovnog softvera, u visini od 40% troškova, odnosno,  potpora može iznositi  najviše 2.000,00 KM po zahtjevu.


	Mjera VI.5
	Subvencioniranje dijela troškova zakupa poslovnog prostora na području općine Zavidovići

	Ciljevi
	Jačanje konkurentnosti i održivosti novoosnovanih privrednih subjekata 

	Nosilac
	Općina Zavidovići, Služba za upravu ekonomskih poslova i poduzetništva

	Korisnici
	Mikro i mali subjekti privrede definisani tačkom VI ovog Programa,  koji su u cijelosti u privatnom vlasništvu i čiji su vlasnici žene poduzetnice, sa sjedištem na području općine Zavidovići i registrovanim u toku 2017. i 2018. godine.

	Provođenje


	Subvencioniranje dijela troškova zakupa poslovnog prostora fizičkim i pravnim licima registrovanim u 2017. i 2018. godini kako bi se prevazišle početne teškoće u poslovanju i umanjili početni troškovi poslovanja, u visini od 30% troškova zakupa, odnosno,  podrška može iznositi  najviše 600,00 KM po zahtjevu, na godišnjem nivou.


VII
RASPODJELA SREDSTAVA
	
	PLANIRANO BUDŽETOM ZA 2018. GODINU
	TRANSFER ZA POTICAJ ZAPOŠLJAVANJA I RAZVOJA PRIVREDE


	100.000,00

	
	Mjera VI.1
	Subvencioniranje troškova obuke novozaposlenih pri prvom zaposlenju  za poslove u proizvodnim djelatnostima
	25.000,00

	
	Mjera VI.2
	Subvencioniranje unapređenja poslovanja
	25.000,00

	
	Mjera VI.3
	Subvencioniranje kamatne stope za poduzetničke kredite 
	25.000,00

	
	Mjera VI.4
	Razvoj ženskog  poduzetništva
	15.000,00

	
	Mjera VI.5
	Subvencioniranje dijela troškova zakupa poslovnog prostora na području općine Zavidovići
	10.000,00

	UKUPNO:
	100.000,00


VIII
KRITERIJI ZA RASPODJELU SREDSTAVA

Za provođenje mjera predviđenih ovim Programom, Općinski načelnik će raspisati javni poziv. 
U slučaju da se planirana sredstva ne utroše, Općinski načelnik je dužan ponoviti javni poziv koji će biti otvoren za podnošenje prijava do utroška sredstava predviđenih Transferom za poticaj zapošljavanja i razvoja privrede odnosno najkasnije do 31.12.2018. godine.
Kontrolu korištenja sredstava koja se dodjeljuju na osnovu ovog Programa vršit će Komisije za ocjenu zahtjevu za dodjelu poticaja za razvoj poduzetništva u općini Zavidovići imenovana od strane Općinskog načelnika.
IX 
OSTALE ODREDBE


Općinski načelnik, po ukazanoj potrebi i iz objektivnih razloga, a prije svega u  slučaju da se na određenim stavkama ne utroše planirana sredstva, može izvršiti  preraspodjelu sredstava prema utvrđenim pozicijama raspodjele sredstava, odnosno preusmjeriti neutrošena sredstva za dodatnu realizaciju ostalih mjera definisanih ovim Programom.

U slučaju da za određenu mjeru pristigne veći broj prijava, tako da se ni putem preraspodjele sredstava ne može osigurati iznos koji je određen za poticaj, poticajna sredstva će se dijeliti srazmjerno u odnosu na pristigle prijave.

Privredni subjekti definisani u tački V Programa mogu izvršiti prijavu poticaja za najviše dvije definisane mjere.


U slučaju ponovljenog javnog poziva zbog neutroška sredstava predviđenih Transferom za poticaj zapošljavanja i razvoja privrede, privredni subjekti kojima je odobren poticaj za dvije mjere za 2018. godinu nemaju pravo ponovo aplicirati za dodjelu poticaja, dok privredni subjekti kojima je odbren poticaj za jednu mjeru za 2018. godinu mogu izvršiti prijavu za jednu od mjera po kojoj im nije odobren poticaj. 

Općinski načelnik, Služba za upravu ekonomskih poslova i poduzetništva će nakon provedbe ovog Programa sačiniti Izvještaj o realizaciji Programa utroška sredstava sa transfeta za poticaj zapošljavanja i razvoja privrede za 2018. godinu, te isti dostaviti Općinskom vijeću na razmatranje i usvajanje.

